
    Dahi şəxsiyyət mədəniyyət və
ədəbiyyat xadimləri ilə mütəmadi
görüşlər keçirmiş, həmişə onlara
hərtərəfli dəstək göstərmişdir. Məhz
bu yüksək diqqət sayəsində XX əsr
Azərbaycan ədəbiyyatının görkəmli
nümayəndələrindən olan Süleyman
Rəhimov, Mirzə İbrahimov, Rəsul
Rza, Süleyman Rüstəm kimi ədiblərə
keçmiş sovetlər birliyi dövründə ən
yüksək ad olan “Sosialist Əməyi
Qəhrəmanı” fəxri adı verilmişdir.
Qürurvericidir ki, Ümummilli
Liderimizin böyük zəhməti sayə-
sində qədim tarixə malik olan ədə-
biyyatımız və mədəniyyətimiz dün-
yanın ən qabaqcıl sıralarında yer
almışdır. Dünya şöhrətli siyasi xa-
dimin türk xalqlarının mədəni abi-
dələrinin, görkəmli ədiblərinin yu-
bileylərində iştirakı türk xalqlarının
müştərək ümumi mədəni sərvətinin
əhəmiyyətindən xəbər verir. Təsadüfi
deyil ki, dahi şəxsiyyət Heydər Əliyev
Türk dünyası ədibləri ilə bağlı dəyərli
fikirlər söyləmişdir. Türkmən şairi
Məhtimqulunun, qazax ədəbiyyatının
görkəmli nümayəndəsi Abay Ku-
nanbayevin, qırğız dastanı “Manas”ın
yubiley mərasimindəki çıxışları Ulu
Öndərin Türk dünyasının görkəmli
şəxsiyyətlərinə və mədəni abidələrinə
verdiyi böyük dəyərin sübutudur.
Ümummilli Lider bilirdi ki, dünya
türklərinin birliyini təmin etmək
üçün onları mütləq vahid bir ideya
ətrafında birləşdirmək lazımdır.
2000-ci ildə qədim türk dastanı “Ki-
tabi-Dədə Qorqud”un 1300 illik yu-
bileyinin bütün dünyada qeyd olun-
ması, bu birliyin təmin olunmasında
ilkin addımlardan biri idi. Dahi si-
yasətçi sovet rejimi sayəsində dar-
madağın olan dünya türklərini məhz
bu dastan ətrafında bir araya gətirərək
böyük türk birliyi yaratmağa nail
olmuşdur. Məhz Ulu Öndərin uzaq-
görən siyasəti nəticəsində ortaya
qoyulan bu ideya reallaşdı. UNESCO
səviyyəsində keçirilən dövlət təd-
birləri isə atılan möhtəşəm addımın
zəfəri idi. Bu münasibətlə görkəmli
dövlət xadimi Heydər Əliyev de-
mişdir: “Belə yubiley tədbirlərinin
birlikdə keçirilməsində əsas məqsəd
xalqlarımızın əsrlərboyu yaratdığı
zəngin mənəvi irsi indiki nəsillərə
qaytarmaq, eyni kökə, eyni tarixə
malik olduğumuzu bir daha dərk
etməkdir. Digər tərəfdən, belə yu-
biley tədbirlərini keçirməklə biz
nümayiş etdiririk ki, İbn Sinanın,
Nizaminin, Nəvainin, Yunus İm-
rənin, Füzulinin, Məhtimqulunun,
Mahmud Qaşqarinin, Abayın, bir
çox başqa dahilərimizin yaradıcı-

lığı, “Kitabi-Dədə Qorqud”, “Ma-
nas” “Alpamış” kimi ölməz das-
tanlarımız bütün bəşəriyyətin mə-
nəvi sərvətidir”.
    Ulu Öndərimiz Azərbaycan ədə-
biyyatına müdriklik və mübarizə
məktəbi kimi baxmış ədəbiyyat və
incəsənət əsərlərimizdə xalq həya-
tının bütün dərinliklərinə və geniş-
liyinə qədər əks olunmasına xüsusi
diqqət yetirməyi zəruri hesab et-
mişdir. Görkəmli dövlət xadimi
Heydər Əliyev Azərbaycan ədəbiy-
yatı klassiklərinin: Nizami Gəncəvi,
İmadəddin Nəsimi, Məhəmməd Fü-
zuli, Molla Pənah Vaqif, Mirzə
Fətəli Axundzadə, Cəlil Məmməd-
quluzadə, Hüseyn Cavid, Üzeyir
Hacıbəyov, Səməd Vurğun, Rəsul
Rza, Mirzə İbrahimov, Nəriman
Nərimanov, Süleyman Rəhimov,
Süleyman Rüstəm, Bəxtiyar Vahab-
zadə, Məmməd Araz, Xəlil Rza
Ulutürk və başqalarının xidmətlərini
yüksək qiymətləndirmiş, onların
ölkə mizdə və dünyada tanıdılması
sahəsində dövlət səviyyəsində böyük
tədbirlər həyata keçirmişdir.
    Görkəmli dövlət xadiminin ədə-
biyyat siyasətində dahi Azərbaycan
şairi Nizami Gəncəvinin xüsusi yeri
var. Ulu Öndər Heydər Əliyev böyük
klassikimiz ilə bağlı  demişdir: “Biz
Nizami ilə bəşəriyyəti qovuşdur-
mağa tələsirik. Nizami elə bir sə-
nətkardır ki, hər il bayramını ke-
çirməyə dəyər”. Böyük Britaniyanın
Oksford Universitetində Nizami
Gəncəvi Beynəlxalq Mərkəzinin ya-
radılması, Nizami Gəncəvi adına
Ədəbiyyat İnstitutunda Nizamişü-
naslıq şöbəsinin fəaliyyəti, AMEA
Gəncə Bölməsinin tərkibində Nizami
Gəncəvi Elmi Mərkəzinin yaradıl-
ması və fəaliyyətlərinin təşkili ni-
zamişünaslıq tədqiqatlarının ölkə-
mizin dövlətçilik maraqları, habelə
Azərbaycançılıq ideyaları ilə əlaqədə
tədqiq edilməsinə xidmət göstərir.
    Ulu Öndər Heydər Əliyevin
2000-ci il may ayının 24-də Nizami
Gəncəvinin məqbərəsi önündə söy-
lədiyi tarixi nitqini hər kəs minnət-
darlıqla xatırlayır: “Bütün Azərbay-
can xalqı Nizami Gəncəvi ilə fəxr
edir. Ancaq gəncəlilər xüsusi iftixar
hissi keçirirlər. Birincisi, ona görə
ki, Nizami gəncəlidir. Gəncənin
adını dünyada məşhur edibdir, bu
torpaqda yaşayıbdır, bu torpaqda
yazıbdır. Onun yazdığı əsərlər bütün
dünyada məşhurdur. Təsəvvür edin,
850 il bundan öncə bu qədər böyük
əsərlər yaratmaq!.. Bu əsərlər təkcə
şeirdən ibarət deyildir, onların hər
birində böyük elm var, böyük fəlsəfə

var, dahi fikirlər var. Buna görə
onun əsərləri də yaşayır, özü də
yaşayır”. Ulu Öndərin Nizami şəx-
siyyəti və yaradıcılığı ilə bağlı müd-
rik sözləri bu gün də hər kəsin qəl-
bində iftixar hissi oyadır. Böyük
Nizami Gəncəvinin söz sənətinin
dühası, humanist ideyaların təbli-
ğatçısı kimi bütün dünyada tanıdıl-
masında, dünya ədəbiyyatı qalere-
yasına daxil olmasında Ümummilli
Lider Heydər Əliyevin misilsiz xid-

mətləri olmuşdur. Onun rəhbərliyi
ilə 22 sentyabr 1975-ci  və 4 yanvar
1978-ci illərdə “Nizami məqbərəsinin
qorunması”, 1 yanvar 1979-cu ildə
“Nizami Gəncəvinin ədəbi irsinin
öyrənilməsini, nəşrini və təbliğini
yaxşılaşdırmaq tədbirləri haqqında”,
28 iyul 1981-ci ildə isə dahi mütə-
fəkkirin 840 illik yubileyi münasi-
bətilə verilən qərar və göstərişlər
böyük şair haqqında möhtəşəm təd-
birlər görülməsinə, genişmiqyaslı
tədqiqatlar aparılmasına səbəb ol-
muşdur. “Nizami” filminin çəkilməsi,
“Xəmsə” kompleks abidələrinin ucal-
dılması, Nizami məqbərəsinin təmiri
və qorunması, “Xəmsə”nin yeni tər-
cümə və  nəfis tərtibdə nəşr edilməsi,
dünyanın bir çox şəhərlərində Nizami
heykəllərinin ucaldılması, Bakı Met-
ropoliteninin stansiyalarından birinə
Nizami adının verilməsi və digər
tədbirlər Ulu Öndər Heydər Əliyevin
dahi Azərbaycan şairinə olan diqqət
və qayğısının bariz nümunəsidir. Bu
müdrik siyasətin layiqli davamçısı,
Azərbaycan Respublikasının Prezi-
denti cənab İlham Əliyevin 2021-ci
ilin “Nizami Gəncəvi İli” elan edil-
məsi haqqındakı 2021-ci il 5 yanvar
tarixli Sərəncamı ölkəmizdə və dün-
yada Nizami Gəncəvinin öyrənil-
məsi, onun əsərlərinin tədqiqi və
beynəlxalq aləmə çatdırılması ba-
xımından mühüm addımdır.
     Ulu Öndərin göstərişi ilə 1994-cü
ildə böyük Azərbaycan klassiki Mə-
həmməd Füzulinin 500 illiyinin qeyd
olunması milli ədəbiyyatımıza olan
hörmət və ehtiramın bariz nümunəsi,
bütün bu tədbirlərin beynəlxalq sə-
viyyədə təşkili isə bu böyük siyasətin
parlaq əksi idi. Qeyd edək ki, Mə-
həmməd Füzulinin 1994-cü ilin
2 noyabrında keçirilən dünya miq-
yaslı möhtəşəm yubileyində 80-dən
artıq millətin nümayəndəsi iştirak
etmişdir. Dahi rəhbər bu münasibətlə
Türkiyə Böyük Millət Məclisindəki
çıxışında demişdir: “Füzuli keçmişdə
də türkləri birləşdirən bir şəxsiyyət
olmuşdur. Amma indi Türk dünyası
XX əsrdə parçalanmış olduğu bir
halda Türk dünyasına mənsub ölkə -
lərin, demək olar ki, tam əksəriy-
yətinin (bir Türkiyədən savayı) on-
ların həyatına, tarixinə, adət-ənə-
nəsinə uyğun olmayan rejimlər içə-
risində yaşadığı vaxtda Füzuli bizi
yaşadaraq bu günlərə gətirib çı-
xarmışdır”. 
    Orta əsr poeziyamızda hürufizm
ədəbiyyatının görkəmli yaradıcısı,
cahana sığmayan Azərbaycan şairi
Nəsiminin tanıdılması, yaradıcılı-
ğının ölkəmizdə sistemli tədqiqi və
təbliği də məhz Ümummilli Liderimizin
adı ilə bağlıdır. Bu siyasətin Azər-
baycan Respublikasının Prezidenti
cənab İlham Əliyev tərəfindən ən
yüksək səviyyədə davamı olaraq

2019-cu il İmadəddin Nəsiminin
650 illik yubileyi münasibətilə
ölkəmizdə “Nəsimi ili” elan edil-
miş və UNESCO-nun görkəmli
şəxsiyyətlərin və əlamətdar hadi-
sələrin yubileyləri sırasına daxil
edilmişdir.
    Ulu Öndər Heydər Əliyevin  keç-
diyi ömür yolu  Azərbaycanın hər
bir guşəsi kimi, Qarabağın da yad-
daşına əziz bir xatirə kimi yazıl-
mışdır. Dahi şəxsiyyət 1982-ci il

yanvarın 14-də Molla Pənah Vaqifin
məqbərəsinin açılışında iştirak et-
miş, Vaqif yaradıcılığının poetik
gözəlliyi, ədibin Azərbaycan ədə-
biyyatındakı yüksək mövqeyi haq-
qında nitq söyləmişdir. Həmçinin
Ulu Öndər tanınmış Azərbaycan
şairləri və yazıçıları ilə birlikdə
“Vaqif Poeziya Günləri” çərçivə-
sində Xurşidbanu Natəvan və Mir
Möhsün Nəvvabın abidələrinin açı-
lışında da iştirak etmişdir.
    Məlumdur ki, Heydər Əliyev si-
yasi kursunun layiqli davamçısı,
qalib sərkərdə, Ali Baş Komandan
İlham Əliyevin rəhbərliyi altında
Azərbaycan Ordusu 44 günlük Vətən
müharibəsi ilə dünya hərb tarixinə
öz adını qızıl hərflərlə yazdırdı.
Azərbaycanın qeyrət simvolu olan
doğma Qarabağımız mənfur düşmən
tapdağından azad edildi. Ulu Öndər
hər zaman əminliklə söyləyirdi ki,
biz mütləq Şuşaya qayıdacağıq.
Çünki özü qədər inandığı, uğurlu
siyasətinin layiqli davamçısı cənab
İlham Əliyevi onun bu böyük ar-
zusunu reallaşdırmağa qadir bir
lider kimi görmüşdür. Torpaqlarımız
böyük qəhrəmanlıqla azad edildik-
dən sonra Müzəffər Ali Baş Ko-
mandan cənab İlham Əliyev de-
mişdir: “İyirmi səkkiz il yarım işğal
altında olan Şuşa azad edildi! Şuşa
indi azaddır! Biz Şuşaya qayıtmışıq!
Biz bu tarixi Qələbəni döyüş mey-
danında qazandıq. 2020-ci il no-
yabrın 8-i Azərbaycan tarixində
əbədi qalacaqdır. Bu tarix əbədi
yaşayacaq. Bu bizim şanlı Qələ-
bəmizin, Zəfərimizin günüdür!”
    Azərbaycan Respublikasının Pre-
zidenti cənab İlham Əliyevin Azər-
baycan xalqına 2023-cü il 10 may
tarixli müraciəti Ulu Öndər Heydər
Əliyev manifestidir. Burada Ümum-
milli Liderin ruhuna dərin hörmət
və ehtiramı vurğulamasındakı başlıca
məqam isə onun məhz Şuşadan səs-
lənməsidir. Bu “Heydər Əliyev İli”nə
olan ən böyük dəyərdir. Çünki döv-
lətimizin başçısının bildirdiyi kimi,
“Ulu Öndər Heydər Əliyevin ən
böyük arzusu Şuşanı, Qarabağı və
Zəngəzuru azad görmək idi. Biz
Onun və bütün Azərbaycan xalqı-
nın, bütün dünya azərbaycanlıla-
rının arzusunu çin etdik”.
    Bəli, Şuşa Azərbaycanın sənət
beşiyidir. Ulu Öndərin ədəbiyyat si-
yasətində isə Şuşada doğulub boya-

başa çatan, burada yazıb-yaradan,
öz dahiyanə əsərləri ilə təkcə ölkə-
mizdə deyil, bütün Şərqdə öz sözünü
deyən şair və yazıçılar mühüm yer
tutmaqdadır. 9 may 2023-cü ildə
Azərbaycan Respublikasının Prezi-
denti cənab İlham Əliyev Cıdır dü-
zündə bu il anadan olmasının 190
ili tamam olan XIX əsrin Azərbay-
cana bəxş etdiyi görkəmli simalar-
dan, şəxsiyyətlərdən biri, şair, rəssam,
xəttat, musiqi nəzəriyyəçisi, Qarabağ

ədəbi mühitinin inkişafında özünə-
məxsus rolu olmuş ensiklopedist
alim Mir Möhsün Nəvvab Qaraba-
ğinin Heydər Əliyev Fondu tərəfin-
dən bərpa olunan məzarını ziyarət
edib. Qeyd edək ki, 1992-ci ildə
Şuşanın işğalından sonra başqa tarixi
abidələrimiz kimi Mir Möhsün Nəv-
vabın qəbri də ermənilər tərəfindən
dağıdılmışdı. Tarixi-mədəni abidə-
lərimizin yenidən bərpası ilə bağlı
atılan bütün addımlar Heydər Əliyev
siyasi kursunun davamçısı olan İlham
Əliyevin Ulu Öndərin ədəbiyyat si-
yasətini ən yüksək səviyyədə həyata
keçirməsinin bariz nümunəsidir.
    Azərbaycan ədəbiyyatını, bu qə-
dim ədəbiyyatın görkəmli nüma-
yəndələrini dünya ictimaiyyəti ara-
sında tanıtmaq və onların yaradıcı-
lığında özünü göstərən humanizm
prinsiplərinin, milli, bəşəri ideyaların
dünya elmi ədəbiyyatşünaslığına in-
teqrasiyasını təmin etmək dahi şəx-
siyyət Heydər Əliyevin atdığı ən
mühüm addımlardan biri olmuşdur.
Ulu Öndərimizin Azərbaycana ye-
nidən bəxş etdiyi dahilərdən biri də
Hüseyn Cavid olmuşdur. Repressiya
dövründə Sibirə sürgün olunmuş
görkəmli ədibin nəşinin doğulduğu
torpağa – Naxçıvana gətirilməsi
məhz Ümummilli Liderin Azərbay-
can ədəbiyyatına, ulu Cavidə olan
böyük məhəbbətinin bariz nümu-
nəsidir. Milli təəssüb anlayışını ilik-
lərinə qədər bütün varlığı ilə hiss
etdirən bu dahi şəxsiyyət öz uzaq-
görən siyasəti ilə romantik bədii
fikir inqilabının carçısı olan, ədə-
biyyatımızda mənzum faciə janrının
banisi, Azərbaycan ədəbiyyatının
söz və fikir zadəganı Hüseyn Cavidi
qürbətdən öz doğma diyarına gətir-
miş, qəbri üstündə məqbərə inşa et-
dirmişdir. Bu addım görkəmli ədə-
biyyat xadimlərimizə olan böyük
ehtiramın ifadəsidir. Ümummilli Lider
demişdir: “Hüseyn Cavid Azərbay-
can xalqını, onun mədəniyyətini,
ədəbiyyatını, elmini yüksəklərə qal-
dıran böyük şəxsiyyətlərdən biridir.
Hüseyn Cavidin yaratdığı əsərlər
Azərbaycan xalqının milli sərvətidir.
Onlar bu gün üçün, gələcək nəsillər
üçün dərslik kitabıdır. Hüseyn Ca-
vidin bütün yaradıcılığı, bütün fəa-
liyyəti Azərbaycan xalqının mədə-
niyyətini yüksəklərə qaldırmaqdan,
xalqımızı azad, müstəqil xalq et-
məkdən ibarət olubdur”.

Ədəbiyyatımızı milli-mənəvi sərvətimiz və 
ümumbəşəri dəyərlər səviyyəsinə yüksəldən dahi

2023-cü il “Heydər Əliyev İli”dir

    Xalqımızın Ümummilli Lideri, dünya şöhrətli siyasətçi Heydər Əliyevin
digər sahələr kimi ədəbiyyatımızın da inkişaf edib, daha uca zirvələrə
yüksəlməsində misilsiz xidmətləri olmuşdur. Ulu Öndər bədii ədəbiyyatımıza,
ümumən, klassik irsimizə, zəngin söz sənətimizə hər zaman böyük dəyər
vermişdir. Məhz Onun yüksək diqqət və qayğısı nəticəsində ədəbiyyatımızın
görkəmli nümayəndələri fəxri adlarla təltif edilmiş, fəaliyyətləri yüksək
qiymətləndirilmişdir.

    Türk dünyasının mənəvi atası, dünya şöhrətli siyasətçi, müstəqil Azər-
baycan dövlətinin qurucusu, Ulu Öndər Heydər Əliyev ədəbiyyatımızın,
incəsənətimizin və mədəniyyətimizin bəşəri arenada öz nadir inciləri ilə
tanınması yönündə böyük xidmətlər göstərmişdir. Bu gün Ümummilli
Liderin siyasi kursunu, Onun bütün sahələrdə apardığı böyük siyasəti
Azərbaycan Respublikasının Prezidenti cənab İlham Əliyev ən yüksək sə-
viyyədə həyata keçirməkdədir.

Xumar MƏMMƏDOVA
filologiya üzrə fəlsəfə doktoru,

Naxçıvan Dövlət Universitetinin Elmi Kitabxanasının direktoru



    44 günlük Vətən müharibəsində
əldə etdiyimiz, tariximizə qızıl
hərflərlə yazılan şanlı Zəfərimizi
gözü götürməyən, hələ də içdən-
içə alışıb yanan, hətta işğalçı, bar-
bar xislətlərini açıq-aydın göstər-
məkdən çəkinməyən Ermənistan
və ona dəstək verən havadarları
bölgədə sülh yaratmaqdansa, və-
ziyyəti daha da gərginləşdirməyə
xidmət edirlər.
    Hazırda açıq şəkildə ölkəmizə
qarşı həm sərhəddə, həm də in-
formasiya  təxribatı törədilir. Xü-
susilə Kəlbəcər və Naxçıvan isti-
qamətində mövqelərimiz mütəmadi
atəşə tutulur. Beynəlxalq hüququn

norma və prinsiplərinə hörmət et-
məyən, xüsusilə 2020-ci ildə im-
zalamağa məcbur qaldığı kapitul-
yasiya aktının müddəalarını ötən
müddət ərzində dəfələrlə pozan
Ermənistana dəstək verənlər isə
başda Fransa olmaqla digər Qərb
dövlətləridir. Ancaq bilməlidirlər
ki, davamlı təxribat törətməklə
sülh danışıqlarını pozan Ermənis-
tanın və ona havadarlıq edənlərin
yazdığı növbəti “ssenari” də iflasa
uğrayacaq. Yəqin ki, onlar II Qa-
rabağ müharibəsində başlarına də-
yən “dəmir yumruğ”u unudublar.
Ermənistan silahlı qüvvələrinin bu
cəsarəti haradan aldığı bəllidir, la-

kin ordumuzun gücü, qüdrəti,
qəhrəmanlığı bütün təxribatların
qarşısını alır.
   Son vaxtlarda Ermənistanın La-
çın-Xankəndi yolunun, guya, blo-
kadada olması barədə yaydığı ya-
lan məlumatların əsl  səbəbi isə
çirkin məqsədlərini və planlarını
həyata keçirmək idi. “Bölgədə
gərgin humanitar vəziyyət” id-
diaları ilə yalan təbliğat kampa-
niyalarını uzun müddətdir, davam
etdirən, Azərbaycanın suveren
ərazilərinə “humanitar yük” adı
altında avtomobil konvoylarını

göndərən Ermənistan tərəfinin təx-
ribatçı addımlarından bir daha ay-
dın oldu ki, o, bölgədə sülh və sa-
bitlikdə maraqlı deyil. Həmçinin
Ermənistanın təxribatlarına göz
yuman, sözdə beynəlxalq hüquq
müstəvisindən çıxış edən bir sıra
dövlətlər ermənipərəst mövqelərini
ortaya qoymaqla beynəlxalq icti-
maiyyəti də yanlış yönləndirirlər. 
    Ermənistanın təxribatlar törət-
məkdə bir məqsədi də öz daxilində
baş verən mövcud gərginliyi atdığı
çirkin addımlarla pərdələməkdir. 
    Ölkə başçısı onlara çox gözəl
xatırladır: “Əgər kimsə fikirləşir
ki, bizə qarşı cızılmış çirkin plan-
lar həyata keçə bilər, səhv edir.
Bizə qarşı hər bir çirkin plana
bizim güclü iradəmiz, güclü si-
yasətimiz, müzəffər Ordumuz
cavab verəcək”. 

- Güntac ŞAHMƏMMƏDLİ 

Sərhəddə təxribatlar törədən Ermənistanın
məqsədi aydındır 

    Baş prokurorun müavini-hərbi prokuror,
ədliyyə general-leytenantı Xanlar Vəliyev,
müdafiə nazirinin müavini, Əlahiddə
Ümumqoşun Ordunun komandanı, gene-
ral-polkovnik Kərəm Mustafayev, eləcə
də Hərbi Prokurorluğun Mərkəzi Apara-
tının və ərazi hərbi prokurorluqlarının
rəhbər vəzifəli şəxsləri və Müdafiə Nazir -
liyinin yüksək rütbəli zabitləri Naxçıvanda
yerləşən hərbi hissələrdə hərbi qulluqçu-
larla görüşüblər.
    Görüş iştirakçıları xalqı və dövləti
qarşısında misilsiz xidmətləri olan Ulu Öndər
Heydər Əliyevin, ölkəmizin ərazi bütövlüyü
uğrunda canlarını fəda etmiş şəhidlərimizin
əziz və unudulmaz xatirələrini bir dəqiqəlik
sükutla yad edib, qazilərə şəfa diləyiblər.

Hərbçilərə ən xoş arzularını
ifadə edən hərbi prokuror Xanlar
Vəliyev əvvəlcə 2023-cü ilin
“Heydər Əliyev İli” olduğunu vur-
ğulayaraq nəhəng şəxsiyyətin dün-
ya tarixindəki rolundan, eləcə də
milləti və Vətəni qarşısındakı
müstəsna xidmətlərindən bəhs
edib. Ədliyyə general-leytenantı
Xanlar Vəliyev çıxışında, həmçi-

nin bildirib ki, müasir Azərbaycanın memarı
və qurucusu, xalqımızın Ümummilli Lideri
Heydər Əliyevin mükəmməl siyasətini döv-
rün tələblərinə uyğun uğurla davam etdirən
Prezident cənab İlham Əliyevin zəngin

elmi bilikləri, müdrik siyasi strategiyası,
sarsılmaz qətiyyəti və yorulmaz fəaliyyəti
ilə xalqın dərin düşüncəsi və əzmkarlığının
vəhdəti sayəsində bütün dünyada baş verən
mənfi proseslərə rəğmən dövlətimiz qüd-
rətlənir, işğaldan azad olunmuş ərazilərimiz
də daxil olmaqla regionlarımız hərtərəfli
inkişaf edir və əhalinin rifahının daha da
yaxşılaşdırılması prosesinin da-
vamlılığı uğurla təmin olunur.

Hərbi prokuror Xanlar Və-
liyev bildirib ki, son illər
Prezident cənab İlham Əliyevin
yüksək diqqət və qayğısı sa-
yəsində müasir tələblərə ca-
vab verməklə istənilən döyüş
tapşırığını ən yüksək səviy-
yədə yerinə yetirməyə qadir
olan Azərbaycan Silahlı Qüv-
vələri formalaşıb. Vətən mü-
haribəsindən bəhs edən Xanlar Vəliyev
Müzəffər Ali Baş Komandan cənab

İlham Əliyevin mahir diplomatiyasından
və yüksək sərkərdəlik məharətindən, Birinci
vitse-prezident Mehriban xanım Əliyevanın
dəstəyindən, xalqımızın əzmkarlığından, Si-
lahlı Qüvvələrimizin misilsiz rəşadətindən,

hərbçilərimizin qəhrəmanlığından danışaraq
əldə olunan möhtəşəm Tarixi Qələbəni Pre-
zident-Xalq birliyinin şərtləndirdiyini xüsusi
vurğulayıb.
    General-polkovnik Kərəm Mustafayev və
digərləri çıxış edərək bənzər məzmunda da-
nışıblar.
    Ardınca hüquqi maarifləndirici mövzularda

çıxışlar olunub, hərbi qulluqçuları maraq-
landıran suallar cavablandırılıb. Onların qayğı
və problemləri, məişət şəraitləri ilə maraq-
lanılıb, üzərlərinə düşən vəzifələri nümunəvi
icra etməklə xidmətdə fərqlənənlərə isə qiy-
mətli hədiyyələr təqdim edilib. 

AZƏRTAC

Hərbi prokuror Naxçıvanda hərbçilərlə görüşüb

25 sentyabr 2023-cü il “Şərq qapısı” qəzeti

    Muxtar respublikanın digər rayonları kimi, Babəkdə də istehlak-
çıların, istehsal sahələrinin təbii qaz təminatını həyata keçirmək, baş
verə biləcək qəza hallarının, eləcə
də qazsızmaların aradan qaldırılması
üçün nəzərdə tutulan tədbirlər cari
ildə müvəffəqiyyətlə yerinə yetirilir.
Cari ilin ötən dövrünün statistik
göstəriciləri də bunu təsdiq edir.
Babək Rayon Qaz İstismar İdarə-
sindən aldığımız məlumata görə, bəhs olunan dövrdə Babək şəhərində
12, Nehrəm qəsəbəsində 17, Cəhri qəsəbəsində 14, Qahab kəndində
8, Sirab kəndində 5, Zeynəddində 4, Şıxmahmudda 14, Didivar kən-
dində 4, Nəzərabadda 3, Xəlilli kəndində 1, Qoşadizə kəndində 3,
Şəkərabad kəndində 4, Badaşqanda 2, Hacıvarda 3, Yarımca kəndində
1, Kültəpə kəndində 1,Vayxır kəndində 1, Güznüt kəndində 1, “N”
hərbi hissədə 1 olmaqla, ümumilikdə, rayon ərazisində 98 əhali və
1 qeyri-əhali obyekt qazlaşdırılıb. 
    Məlumatda qeyd olunur ki, 2023-cü ilin 7 ayı ərzində Babək ra-
yonunda 14 qutu qoyulub, 53 istismara yararsız sayğac yenisi ilə
əvəz olunub, yenidənqurma işləri zamanı 14622 paqonometr borudan
istifadə edilib. Qaz təsərrüfatında aparılan yenidənqurma işləri Babək
şəhərini, rayonun Cəhri qəsəbəsini, Güznüt, Şıxmahmud, Sirab,
Qahab, Yarımca kəndlərini əhatə edib. Bu dövr ərzində rayon
ərazisində 176 sızma aşkarlanaraq bərpa olunub, vətəndaşlar tərəfindən
604 çağırış qeydə alınaraq nasazlıqlar dərhal aradan qaldırılıb,
sayğaca müdaxilə halı müşahidə olunmayıb.

- Nail ƏSGƏROV

Babək rayonunda 53 yeni qaz sayğacı 
quraşdırılıb

     Son illər muxtar respublikada hə-
yata keçirilən quruculuq tədbirləri
sırasında magistral və kəndarası yol-
ların təmiri də geniş vüsət alıb. Ha-
zırda Şərur rayonunun Tənənəm kən-
dində avtomobil yolunda yararsız
asfalt qatının qazılıb daşınması, yol
yatağının genişləndirilməsi, bünövrə
üçün yararlı qum-çınqıl qatının ve-
rilməsi, yayılıb, sulanıb kipləşdirilməsi
və su xətlərinin çəkilişi davam etdirilir.
Bununla yanaşı, kəndə bulaqlardan
əlavə içməli su xətləri də çəkilir.
Kənddəki Süleyman pirində də əsaslı
təmir işləri həyata keçirilir. Pirin di-
varının 240 p/m sahəsinin 200 p/m
sahəsi köhnə suvaqdan təmizlənib,
100 p/m sahəsinə isə qum və sement
qarışığından ibarət suvaq qatı vurulub,
suvaq işləri davam etdirilir. 

- Ramiyyə ƏKBƏROVA

Yollar təmir edilir

    Müharibədən ötən üç il müddətində yalnız bir şey dəyişmədi: uzun
illər ata-baba torpaqlarımızı işğal altında saxlayan, talayan, yağmalayan
ermənilərin, Ermənistan dövlətinin iç üzü. Təxribat törətməyi özlərinə
sanki bir vəzifə hesab edən bu “yazıq” millət və onun başçıları ilə
illərdir, mübarizə aparırıq. Müharibə bitsə də, torpaqlarımız qaytarılsa
da, sülh üçün çalışılsa da, görünən odur ki, qarşı tərəf əvvəlki
peşəsindən əl çəkən deyil. 

    Azərbaycan xalqı-
nın Ümummilli Lideri
Heydər Əliyevin ana-
dan olmasının 100 il-
liyi münasibətilə Nax-
çıvan Muxtar Respub-
likası Əmək və Əhalinin Sosial Mü-
dafiəsi Nazirliyinin təşkilatçılığı ilə
Ağbulaq İstirahət Mərkəzində keçi-
rilən və iki gün davam edən düşərgədə
40-dək şəhid ailəsi üzvü iştirak edib.
    Düşərgə iştirakçıları ilə görüşən
Naxçıvan Muxtar Respublikasının
əmək və əhalinin sosial müdafiəsi
naziri nin müavini Nicat Babayev bil-
dirib ki, müharibədən zərərçəkmiş in-
sanlara, xüsusən də şəhid ailələrinə,
qazilərə hərtərəfli qayğı ölkəmizdə
sosial siyasətin əsas istiqamətlərindən
biridir. Bu sahədə görülən tədbirlər
muxtar respublikamızda sistemli və
ardıcıl xarakter daşıyır, bu məqsədlə
bir sıra tədbirlər həyata keçirilir. Təşkil
edilən düşərgə də bunlardan biridir. 
    Nazir müavini Naxçıvan Muxtar

Respub l ikas ında
Azərbaycan Respub-
likasının ərazi bütöv-
lüyünün müdafiəsi ilə
əlaqədar yaralananla-
rın və şəhid ailələrinin

təminatına “Dəstək” Fondunun və
Fondun Himayəçilik Şurasının fəa-
liyyəti haqqında məlumat verib. 
    Düşərgənin ilk günündə psixoloq
Əsmər Səfərova tərəfindən uşaqlarla
psixoloji seans aparılıb, müxtəlif əy-
ləncəli oyunlar təşkil edilib. Proqrama
uyğun olaraq uşaqların iştirakı ilə
keçirilən əyləncəli idman oyunları,
həmçinin “İstedadını göstər” adlı ya-
radıcılıq müsabiqəsi iştirakçılar tərə-
findən böyük maraqla qarşılanıb.
    Uşaqların asudə vaxtının səmərəli
keçirilməsi üçün dəvət edilən şən
klounun iştirakı ilə keçirilən əyləncəli
oyunlar uşaqlar üçün yaddaqalan olub.

Naxçıvan Muxtar Respublikası
Əmək və Əhalinin Sosial Müdafiəsi

Nazirliyinin mətbuat xidməti

Şəhid övladlarının iştirakı ilə “Zəfər düşərgəsi” təşkil edilib

     1-3 sentyabr tarixlər-
də Azərbaycan Respub-
likası Gənclər və İdman,
Elm və Təhsil, Rəqəmsal
İnkişaf və Nəqliyyat
nazir liklərinin, Dünya Robot Olim-
piadası Assosiasiyasının və Azərbaycan
Robotexnika Mühəndisliyi Akademi-
yasının birgə təşkilatçılığı ilə Milli
gimnastika arenasında VI Robot Olim-
piadası keçirilib. Olimpiadada 8 yaşdan
19 yaşadək yeniyetmə və gənclər “Ro-
bomission”, “Robosports”, “Future
innovators”, “Future engineers” ol-
maqla, 4 kateqoriya üzrə 20 rayon və
şəhərdən, ümumilikdə, 249 komanda
qeydiyyatdan keçib. Həmin koman-
daların hazırlıq səviyyəsi ilə bağlı mo-
nitorinqlər aparılıb və final mərhələ-
sində 160 komanda iştirak etmək hü-

ququ qazanıb.
Olimpiadanın final

mərhələsində Naxçıvanı
STEAM təhsili üzrə mü-
vəffəqiyyət qazanan mək-

təblilərdən ibarət “Young inventors”,
“Deusra”, “Fourtune” adlı komanda-
ları təmsil edib. Olimpiadanın yeku-
nunda təmsilçimiz “Deusra” koman-
dası “Robosport” kateqoriyası üzrə
qalib olub. 
     Qeyd edək ki, komandanın üzvləri
Oğuz Nəcəfli, Abbas Zeynalov və Hü-
seyn Tahirovdur.
     Qalib komandamız olan “Deusra”
cari ilin 7-9 noyabr tarixlərdə Panama
Respublikasında keçiriləcək Dünya
Robot Olimpiadasında ölkəmizi təmsil
edəcək.

Xəbərlər şöbəsi

Naxçıvanlı məktəblilər Dünya Robot Olimpiadasının 
Azərbaycan final mərhələsində qalib olublar

    Naxçıvan Dövlət Universitetinin əsas tərəfdaşı
olduğu Robotex Azərbaycan Naxçıvan Dövlət
Universitetində “Robot texnologiyaları və sahib-
karlıq mentor təlimi” mövzusunda mentor təlimləri
təşkil edib. Təlimlərdə Naxçıvanın ali təhsil müəs-
sisələri, kollec və orta məktəblərindən 70 müəllim iştirak edib, həmçinin
Türkiyə universitetlərindən təlimçilər təlimlərə qatılıb. 
    İki gün davam edən təlimlərin ilk günündə müəyyən kateqoriyalar üzrə
robot texnologiyaları barədə, ikinci gün isə iştirakçılara “Sahibkarlıq çağırışı”
kateqoriyası üzrə məlumat verilib. 
    Sonda iştirakçılara sertifikatlar təqdim olunub.
    Xatırladaq ki, 30-31 avqust tarixlərdə Robotex Azərbaycan Bakı şəhərində
ADA Universitetində və Bakı Ali Neft Məktəbində ilk mentor təlimlərini
həyata keçirib. 
    Məlumat üçün bildirək ki, dünyanın 48 ölkəsində keçirilən Robotex fes-
tivalında Naxçıvan Dövlət Universitetinin “NSUTECH” komandası 2023-cü
ilin  qalibi olaraq  Estoniyada keçiriləcək Dünya Robot Festivalında iştirak
hüququ qazanıb.

Naxçıvan Dövlət Universitetinin Televiziya, mətbuat və
ictimaiyyətlə əlaqələr bölməsi

Naxçıvan Dövlət Universitetinin əsas tərəfdaşı olduğu 
Robotex Azərbaycanın mentor təlimləri uğurla yekunlaşıb

    Naxçıvan şəhərinin Şərq qapı-
sından çıxıb yoluna davam edən
hər kəsi bir-birindən maraqlı mən-
zərələr gözləyir. Babək rayonunun
geniş və məhsuldar torpaqları Nax-
çıvan-Ordubad magistral yolunun
böyük bir hissəsində – yolun hər
iki tərəfində sizi müşayiət edəcək.
Biçilən taxıl zəmilərinin kəhrəba
rəngi ərazidəki tək-tük ağacların
yaşıllıqları ilə birlikdə xoş mənzərə
yaradır. Biçilmiş zəmilər günəşin
şüaları altında qızıl kimi parlayır.
Məhsulu toplanmış zəmilərin sər-
hədində cərgə ilə düzülmüş ağacların
yaşıllığı iki kəskin fərqli rəngin –
sarı və yaşılın həm də bir-birinə
uyğunluğunu göz önündə canlan-
dırır. Bəlkə də, yaşılın sonu sarı ol-
duğuna görə sarı tarlalar da sanki
öz gənc yaşıllığına can atırmış kimi
görünür. Göz işlədikcə uzanıb gedən
bu mənzərələr insan zəhmətinin,
əməyinin, alın tərinin əsəridir.
    Şəhərdən uzaqlaşdıqca bərəkətli
zəmilər, bol məhsullu bağlar, bozqır
çöllər bir-birini əvəzləyir. Torpağın
ağdan qırmızıya, bozdan qəhvəyiyə
qədər dəyişən rəngləri burada bitən
bitki örtüyünə də təsir edir. Günəş
işığı ilə dəyişən rənglər, üfüqdə çi-
yin-çiyinə düzülmüş sıra dağların
zərif duman örtüyü arxasında gö-
rünən mavi rəngli siluetləri ecazkar
mənzərələr yaradır. 
    Mars planetini xatırladan qırmızı
torpaqlar, dağ-kserofit bitkiləri ilə
örtülmüş dağlar, dik qayalar, dağların
rəngarəng geyimləri arasında görünən
kəndlər insanı şəhər sivilizasiyasından
ucqarlara doğru müşayiət edir. Böyük
sivilizasiyanın ucqarlara doğru insanı
müşayiət edən faktorları da var:
asfalt döşənmiş geniş yollar, elektrik
naqilləri, qaz boruları və təbii ki,
irəli və geri şütüyən avtomobillər.
Yanından, içindən və ya yaxınlığın-
dan ötüb keçdiyimiz müasir kəndlər
insanların həyatı haqqında xeyli tə-
səvvür yaratmağa imkan verir. Kən-
dlərdəki müasir quruculuq insan
amilinə verilən dəyərin, qazanılan
uğurların və müasir inkişafın mən-
zərəsini gözlər önünə sərir. Bu tor-
pağın insanları öz yurd-yuvalarına,
ata-ana ocaqlarına bağlıdırlar. Doğma
torpaqlarında qurduqları gün-güzəran,
müasir inkişafın onlara yaratdığı şə-
rait bu yerlərin yenidən qurulmasına,
sürətli tərəqqisinə imkan verir.
    Bir də yolboyu bizə bu torpaq-
ların nə qədər müqəddəs olduğunu
xatırladan, unutmamalı olduğumuz
anları təkrar-təkrar yaşadan nüanslar
var. Bu, Vətənin bütövlüyü üçün
özünü qurban verməyi bacaran qəh-
rəman şəhidlərin fotoları, bəlkə də,
əvvəllər tanımadığımız, indi isə az
qala üz cizgilərinin hər detalına qə-
dər bildiyimiz təbəssüm dolu si-
maları bizi qarşılayır. Hər yaşayış
məskəninin yaxınlığında dalğalanan
üçrəngli bayrağımızın kölgəsi altında
həmin yerin şəhidlərinin hələ də
döyüşçü nizamı ilə düzülmüş iri
tabloları onların qəhrəmanlıqlarını
yenidən yada salmağa kömək edir... 
    Ordubad rayonunun qədim və
tarixi kəndlərinin yerləşdiyi qoldan
yolumuza davam edirik. İstiqamə-
timiz üzü dağlara tərəfdir. Yolun
hər iki tərəfində əkin və biçənək
sahələri göz işlədikcə uzanıb gedir.
Təbiətin bu zamanı qış hazırlığının
ən qızğın dövrüdür. Bunu yaxşı
bilən təsərrüfat adamları da mal-
qaraları üçün yem ehtiyatı tədarük
edirlər. Biçənək sahələrində səliqə
ilə biçilib toparlanmış, nəhəng ilan
kimi qıvrılıb halqalarını üst-üstə
yığmış quru ot topaları maraqlı
mənzərə yaradır. Alçaq təpələrin

arası ilə uzanan yolun aşağısı ilə
axan çayın ətrafını bürümüş sıx
ağaclıq yaşıl lent kimi uzanıb gedir. 
    Başı ərşə dayanan cəviz ağacla-
rının kölgəsinə bürünmüş asfalt ör-
tüklü rahat yolumuz bizi irəli apar-
dıqca bir-birini əvəz edən kəndlər,
gördüyümüz mənzərələr, zəhmətkeş
insanların yaratdıqları ilə sanki
başqa bir aləmə qovuşuruq. Həyət-
lərində yüzillik cəviz ağacları olan
tarixi evlər, müasir memarlığın əsəri
olan kənd mərkəzləri, məktəblər,
dağlardan üzü Araza doğru axan

çay və göz işlədikcə uzanıb gedən
yaşıllıq zolağı tarixlə müasirliyin,
vəhşi təbiətlə antropogen təsirin
tandemini yaradır. Bu yerlərin in-
sanları ana təbiətin dilini bilib, onun
ahənginə uyaraq təbiəti məhv et-
mədən ondan istifadə edirlər. Ana
təbiətin bəxş etdiyi hər bir nemətdən
yararlanaraq eyni zamanda onu qo-
rumaq gələcək nəsillərə bir nümunə
gücündə olmaqla yanaşı, həm də
onlara bu Vətəni daha etibarlı, daha
gözəl saxlamaq məqsədi daşıyır. 
    Ordubadın hər bir kəndi, hər bir
yaşayış məskəni özünəməxsusluğu
ilə bir-birindən seçilir. Öz payını
bu torpaqdan əsirgəməyən təbiət
müxtəlif qollarda yerləşən kəndlərə
həm oxşar, həm də fərqli zənginliklər
bəxş edib. Bu dəfə üz tutduğumuz
rayonun Düylün-Çənnəb-Üstüpü-
Məzrə qolu da özünəməxsus təbiəti,
təsərrüfat həyatı, mehriban və qo-
naqpərvər insanları ilə fərqlənir. 
    Mövsümün ən isti zamanında
belə yaşıllığa qərq olmuş istər meyvə
bağları, istər əkin, istərsə də otlaq
sahələrinin səliqəliliyi ilə diqqət-
çəkən, muxtar respublika ərazisində
turizmin ən yaxşı ünvanlarından
biri ola biləcək Məzrə kəndi balaca
ərazisi və möhtəşəm təbiəti ilə insanı
özünə valeh edir. Üstüpü çayının
hər iki sahilində yerləşən Məzrə
kəndi təmiz havası, şəffaf axar suları
və bulaqları ilə qonaqları qarşılayır.
Kənddən xeyli aralıda, çayın yuxarı
axarındakı balaca şəlalə və uşaqların
çayın qarşısını kəsərək düzəltdiyi,
dərinliyi adam boyunu aşan kiçik
hovuz isə isti mövsümdə bu yerlərə
bələd insanların tez-tez üz tutduğu
məkandır. 
    Yoldaşlarımla söhbətləşərək tə-
pələrin yamacındakı dolambac cı-
ğırla irəli addımladıqca onlardan
fərqli olaraq mən daha çox gör-
düklərimi yaddaşıma yazmağın tə-
laşındayam. Sonradan onları sözlərə
çevirib təsvir etmək, daha böyük
auditoriyaya çatdırmaq mənə asan
olsun deyə. Bu da özümdən asılı
olmayan bir vərdişdir, deyə düşü-
nürəm hərdən. Gördüyün heyrətamiz
mənzərələri, öyrəndiyin yenilikləri,
şahidi olduğun hadisələri başqalarına
da çatdırmaq üçün onu qələmə al-
mağa tələsmək. Gördüyün hər mən-
zərəyə daha fərqli aspektdən bax-
maq, şahidlik etdiyin hər gözəlliyin

pərdəarxasındakı əməyi, əziyyəti
görə bilmək, bunu öz düşüncə və
təxəyyülünün süzgəcindən keçirib
hazır məhsulu ərsəyə gətirməyə ça-
lışmaq. Bunları düşünmək və artıq
təsəvvüründə canlandırmağın özü
də kifayət qədər həyəcanvericidir. 
     Çayın kənarı ilə üzüyuxarı hərəkət
etdikcə dəyişən landşaft isə başqa

bir aləmdir. Əvvəla, onu demək la-
zımdır ki, bu kənddə çay qırağındakı
əkinəyararlı ən kiçik torpaqlar belə
zəhmətsevər məzrəlilər tərəfindən
dəyərləndirilib. Çay vadisinin əkin-
çiliyə yararlı olan hər qarışı zəhmətkeş
kəndlilərin əlində bol məhsullu tə-
rəvəz anbarına çevrilib. Rayonun bu
hissəsini kələm, kartof və lobyanın
cənnəti də adlandıra bilərik.
    Yaşıl çəmənliyin qoynunda uza-
nan ləklərdə öz yerini tutan geniş
kələm, lobya və kartof əkinləri çay
kənarı boyunca özünə məskən edib.

Hər qarış torpağın dəyərini bilən
sakinlər ana təbiətin bəxş etdiyi bu
sərvətdən faydalı şəkildə yararla-
nırlar. İnsan boyundan hündür, ağac-
larla bəhsə girişirmiş kimi uzandıqca
uzanan, böyüdükcə böyüyən, yanına
basdırılmış quru ağac budaqlarından
güc alırmış kimi mavi səmaya doğru
can atan, ağ-sarı çiçəkləri, yaşıl
gövdələrindən sallanan yaşıl mey-
vələri ilə lobya – yerli sakinlərin
dili ilə desək “cax maşı”, bənövşəyi
çiçəklərə bürünmüş kartof kolları,
səmanın maviliyi əks olunurmuş
kimi görünən kələm sahələri bu yer-
lərin mənzərəsinə ayrı bir gözəllik
qatmaqla yanaşı, torpağa göstərilən
sevgidən güc alaraq bir-birindən də-
yərli məhsullarını zəhmətkeş insan-
lara bəxş edir. Nisbətən yüksəklikdə
əkin sahələrini əvəz edən meyvə
bağları, ağaclıqlar arasında yerləşən
geniş çəmənliklər, daha yüksək ya-
macları tutan kolluqlar və zirvələrin
dik sıldırımları bu yerlərin fərqli
mənzərələrini yaradır. Çay yatağı
boyunca yerləşən daşlı çəmənlik isə
mal-qaranın əvəzsiz otlaq sahəsidir. 
    Ümumiyyətlə, Məzrədə boş tor-
paq sahəsi tapmazsan. Hər kəs əkir-
becərir, torpağa sahiblik edir. Çünki
bu gün hər bir kənddə torpağını
əkib-becərmək üçün kəndliyə hər
cür şərait yaradılır. Torpaqlar ra-
yonlaşdırılıb, harada nə əkmək lazım
olduğu, hansı mütərəqqi metodlar-
dan istifadə etməyin yollarını kəndli
yaxşı bilir. 
    Məlumdur ki, muxtar respubli-
kada fərdi təsərrüfatlar inkişaf edərək
ailə büdcəsinin əsas gəlir mənbəyinə
çevrilir. Kənd yerlərində yaşayan
ailələr öz məşğulluqlarını, dolanı-
şıqlarını təsərrüfatla təmin edir –
kiçik ailə təsərrüfatları yaradırlar.
Bu özünüməşğulluq sayəsində həm
bu ailələrin məşğulluğu təmin olu-

nur, həm də onlar da məhsul isteh-
salında, Naxçıvan bazarlarında key-
fiyyətli məhsul bolluğunun yara-
dılmasında, əhalinin ekoloji təmiz
kənd təsərrüfatı məhsulları ilə eti-
barlı təminatında iştirak edirlər. Bu
isə bölgənin iqtisadiyyatına töhfə
verməklə yanaşı, eyni zamanda həm
yaşadıqları yerin brend məhsullarını
digər sakinlər üçün əlçatan etməyə,
həm də bu istiqamətdə görülən iş-

lərdə, həyata keçirilən Dövlət pro -
qramlarının reallaşmasında pay sa-
hibi olmalarına imkan yaradır. 
    Bu yerlərə ilk dəfə ayaq basan
və çayyuxarı birinci dəfə səfər edən
adamlar üçün yol hər nə qədər uzun
və yorucu görünsə də, ana təbiətin
bir parçası olaraq ona qovuşmaq,
çayın sərin suları ilə addımlamaq,
adamboyu qalxmış yarpız və bal-
dırğan kollarının, rəngarəng çiçəklər
açmış otların seyrinə dalmaq, mey-
vələrin ağırlığından budaqları əyil-
miş ağacların, ətrafa sərinlik bəxş
edən nəhəng söyüdlərin kölgəsində

dayanmaq insana yeni bir həyat
eşqi, gözəllik duyğusu, Vətən tor-
pağına heyranlıq hissi bəxş edir.
Ayna kimi saf suların axarı boyunca
insan səsindən və hərəkətlənmədən
ürkmüş qurbağaların suya atılması,
sularda özünə yer tutanların sanki
narahat edilməkdən narazılıqlarını
bildirən donquldanmaları, isti havada
cırıldayan cırcıramaların səsi, ağac-
ların kölgəsində özünə yuva etmiş
quşların nəğmələri insanı bir anlıq
da olsa, bu günün qayğılarından
qoparıb təbiətin düşünən bir hissə-
sinə çevrir. 
    Heyrətamiz təbiət mənzərələrini
seyr edə-edə gəlib çatırıq uşaqların
özləri üçün düzəltdiyi və bu möv-
sümdə tez-tez yada saldığı, kifayət
qədər dərin olan kiçik hovuzun ya-
nına. Bir az yuxarıda isə balaca bir
şəlalə ətrafa səs-küy salıb axaraq
bu hovuzu su ilə doldurur. Sanki
ətrafdakı yaşıllıq suda bərq vururmuş
kimi suyu zümrüd yaşılı bir rəngə
çevirir. Bol günəş enerjisi, ilıq su,
təmiz hava və yaşıl təbiət bu yerdən
zövq almaq üçün kifayət qədər

səbəb yaradır. 
     Buranın daimi ziyarətçiləri isə,
təbii ki, həm Məzrədə, həm də ətraf
kəndlərdə yaşayan uşaqlardır. Ətrafı
bürümüş sevincli gülüş səsləri, hündür
təpədən suya tullanan oğlanların hə-
yəcanlı nidaları axar suyun və təbiətin
səsi ilə qovuşaraq səmaya qalxıb
yox olur. Yay tətilini maraqlı keçir-
məyin, yayın isti havasında sərinlə-
məyin ən yaxşı yolunu elə bu uşaqlar
tapıb. Bol günəş enerjisi, təmiz su
və gözəl havadan zövq alaraq gün-

lərini maraqlı şəkildə başa vururlar. 
    Onları izləyərək düşünürəm ki,
qayğısız gülüşləri suyun səsinə qa-
rışan bu uşaqların hər cür qayğıdan
azad, rahat, çətinliklərdən uzaq şə-
kildə öz uşaqlıqlarını yaşamaq və
bundan zövq almaq imkanları var.
Bu isə dövlətimizin bugünkü inkişaf
strategiyasına, insan amilinə, in-
sanların sosial rifah halının yaxşı-
laşdırılması istiqamətində tədbirlərin
uğurla həyata keçirilməsinə gös-
tərdiyi diqqətin təzahürüdür. Sosial
və iqtisadi çətinliklərdən uzaq şə-
kildə, qayğısız böyüyən və deyərdim
ki, uşaqlıqlarını doya-doya yaşayan
bu yeniyetmələr gələcəyin sağlam-
düşüncəli vətəndaşı olaraq ölkəmizin
daha da inkişaf və çiçəklənməsinə
öz töhfələrini verəcəklər. 
    PS. Yaddaşımın küncündə Məzrə
kəndi ilə bağlı ilişib qalan bir xatirəni
də paylaşmaq istəyirəm. Məzrə kən-
dinə ilk dəfə 2010-cu ildə işlədiyimiz
radiodan veriliş hazırlamaq üçün
getmişdik. Buranın əsrarəngiz tə-
biəti, zəhmətkeş insanları ilə ilk ta-
nışlığım da elə həmin ilə təsadüf
edir. O zaman Məzrə kəndində ev-
lərində qonaq olduğumuz sakinlər-
dən biri həyat yoldaşından israrla
bizim üçün bu torpaqda yetişmiş
kartofdan yemək hazırlamağını is-
təyirdi. Biz etiraz etsək də, burada
yetişən kartofun dadının bir başqa
olduğunu deyirdi. Cax maşının isə
dadını və ləzzətini öz alıcıları üçün
özünəməxsus bir şəkildə ifadə et-
diyini deyən ev sahibinin fikirləri
indi də yadımdadır: “Alıcılar bu
lobyanın qiymətini baha hesab et-
diklərində onlara deyirəm ki, bu
lobyanın yağı da, qovurması da elə
öz içindədir. Sadəcə, siz suya atıb
bişirəcəksiniz, vəssalam”. 
    O zaman bu fikirlər mənim üçün,
bəlkə də, o qədər aydınlaşdırıcı de-
yildi. Amma üstündən bu qədər zaman
keçdikdən sonra o kartofun da, son-
radan dadına baxmaq imkanı əldə
etdiyimiz Ordubadın maş şorbasının
da ləzzəti yaddaşımızda həmişəlik
qalıb. Bu ləzzət isə insanların bu
torpağa olan sevgisinin, qayğısının,
alın tərinin təzahür etmiş halıdır. 

- Məmməd BABAYEV

Jurnalistin qeydləri

    İsti yay günlərində Naxçıvan şəhər sakinləri həftə sonlarını daha
səmərəli keçirmək və təbiətdən zövq almaq üçün ətraf kəndlərə üz
tuturlar. Ətraf kəndlər desəm də, əslində, seçimlər daha çox şəhərdən
xeyli uzağa – axar çayları, təbii yaşıllıqları və sərin havası olan, dağlar
qoynunda yerləşən yaşayış məskənlərinə olur. Naxçıvan torpağının sərt
iqliminə xas yandırıcı günəşin istisindən qısamüddətli də olsa, qaçmaq,
iş həftəsinin yorğunluğunu atmaq məqsədli belə səfərlər hər kəs üçün
cəlbedici olur. Ötən istirahət günlərindən birində mən də bir qrup
yoldaşımla birgə belə səfərlərdən birini reallaşdırmaq qərarına gəldik. 

    Şərur rayonunda
əkin üçün münasib
yerlərin seçilməsi,
şumdan əvvəl tor-
pağın üzvi və mi-
neral gübrələrlə zən-
ginləşdirilməsi, şumun normal də-
rinlikdə aparılması, becərmə təd-
birlərinin aqrotexniki tələblər sə-
viyyəsində yerinə yetirilməsi nəti-
cəsində fermerlər və torpaq mül-
kiyyətçiləri bol məhsul yetişdiriblər.
Hazırda bölgədə xiyar, pomidor,
bibər, soğan və digər tərəvəzlər,
həmçinin bostan məhsulları yığılır.
Əldə edilən məhsul daxili bazarı
təmin etməklə yanaşı, həm də qış

aylarında əhalinin bu
vacib ərzaqlara olan
tələbatının ödənilməsi
məqsədilə anbarlara
tədarük edilir. Rayo-
nun Xələc, Aşağı Ara-

lıq, Cəlilkənd yaşayış məntəqələ-
rində soğan ötən illərə nisbətən
daha çox əkilib. Xələc rayon üzrə
ən çox əkin aparan kənd hesab olu-
nur. Burada əkinçilər bu il 40 hektara
yaxın soğan əkiblər. Sahələrdə bol
məhsul yetişib.
    Onu da qeyd edək ki, rayonun
meyvə bağlarında da payız mey-
vələrinin yığımına başlanılıb.

Xəbərlər şöbəsi

Sahələrdən bol məhsul yığılır

     İlk müsahibimiz Naxçıvan şəhər 1 nömrəli tam orta məktəbin
məzunu Rəna Rəhimlidir. Ümumilikdə, 680 bal toplayan gən-

cimiz həm də şəhərimizin ümumtəhsil məktəbləri
içərisində ən yüksək nəticəni əldə edib. Rənanın
öz nailiyyəti barədə söylədiklərindən: – Hələ
aşağı siniflərdə oxuduğum illərdən valideynlərim
dərslərimlə mütəmadi məşğul olurdu. Anam
müəllim olduğu üçün çətinlik çəkdiyim möv-

zularda, məsələlərdə onun köməyindən çox istifadə edirdim.
Bununla yanaşı, müəllimlərim də mənə təhsil yolumda böyük
dayaq göstərib, həvəsləndirib. Məktəb illərində ilk uğuruma
9-cu sinifdə oxuduğum müddətdə nail oldum. Həmin ili yüksək
nəticə ilə başa vurub fərqlənmə attestatına layiq görüldüm.
2022-ci ildə “Sabahın tədqiqatçıları” layihəsində kimya fənni
üzrə birincilik əldə edib qızıl medal qazandım. 2022-2023-cü
tədris ilində Naxçıvan Muxtar Respublikasının ümumtəhsil
məktəbləri arasında təşkil olunan olimpiadada kimya fənni
üzrə ən yüksək nəticəni – 100 bal topladım və birincilik əldə
etdim. Təhsil həyatımın 11-ci ilində isə Dövlət İmtahan Mərkəzi
tərəfindən keçirilən qəbul imtahanında yüksək bal toplamaqla
müvəffəqiyyət qazandım. Belə ki, qəbul imtahanının birinci
mərhələsində 294 bal, ikinci mərhələsində isə 385 bal toplamaqla,
ümumilikdə, 680 balla Naxçıvan şəhər məktəbliləri arasında
ən yüksək nəticəni əldə etdim. Həmçinin Naxçıvan Muxtar
Respublikası üzrə “Qızıl” nişana layiq görülmüş 20 şagird
arasında mən də olmuşam. Artıq Bakı Ali Neft Məktəbinin
Kimya mühəndisliyi ixtisasının tələbəsiyəm.  
    Digər bir gəncimiz isə 5 nömrəli tam orta məktəbin məzunu
Hafiz Bəylərlidir. Onun söylədiklərindən: – Məktəbdə oxuduğum
illərdən şahmat yarışlarında, üzgüçülük məşğələlərində yaxından
iştirak etmişəm. İdmana, kitab oxumağa, sosial şəbəkələrdən
faydalı məlumatlar öyrənməyə xüsusi marağım var. 
    Gənc müsahibimiz məktəb illərində qazandığı nailiyyətlərdən
də danışdı: – 9-cu sinifdən etibarən olimpiadalarda, yarışlarda
yaxından iştirak etmişəm. Xatırlayıram ki, ilk intellektual

yarışa riyaziyyat fənni üzrə qatılmışdım.
Həmin ildə, yəni 9-cu sinifdə oxuyarkən at-
testat üçün lazım olan maksimum 300 baldan
290 bal nəticə əldə etmişdim. 10-cu sinifdə
oxuyarkən də beynəlxalq riyaziyyat olim-
piadası – SASMO-da bürünc medal qazan-
mışdım. Bunun ardınca beynəlxalq SİMOC
riyaziyyat olimpiadasında iştirak edərək fəxri fərmana, SİNGA
olimpiadasında isə bürünc medala layiq görülmüşdüm. Bütün
bu uğurlu nəticələrimin ən yaddaqalanı isə ötən ilin dekabr
ayında olmuşdu. Belə ki, Sinqapurda təşkil edilən ali yarışda
Azərbaycan komandası olaraq yaxından iştirak etdim və iki
bürünc medal qazandım. Onlardan birini IJMO beynəlxalq ri-
yaziyyat olimpiadasının final turundan, digərini isə SIAT in-
cəsənət müsabiqəsindən əldə etdim. Təvazökarlıqdan bir qədər
uzaq olacaq, bilirəm, amma qürurla deyirəm ki, IJMO olim-
piadasında 11-ci sinif üzrə iştirak edib medal qazanan ilk
azərbaycanlı da mənəm... Bütün bu nailiyyətlər müəllimlərimin,
valideynlərimin sevincinə səbəb oldu. Qeyd edim ki, sözügedən
ildə, həm də “Fəal gənc” nominasiyasına layiq görülmüşəm. 
    Hafiz qəbul imtahanlarında əldə etdiyi yüksək nəticədən
söhbət açaraq deyir ki, bu il Dövlət İmtahan Mərkəzi tərəfindən
keçirilən qəbul imtahanında buraxılış mərhələsi üzrə 278
bal, blok imtahanında isə 379 bal toplayaraq, ümumilikdə,
657 bal nəticə göstərib. Qeyd edir ki, bu nəticə onu Naxçıvan
şəhər ümumtəhsil məktəbləri arasında ikinciliyə yüksəldib.
Ali təhsilini isə Azərbaycan Diplomatik Akademiyasında
Hüquqşünaslıq ixtisası üzrə alacaq. 
     15 nömrəli tam orta məktəbin məzunudur Nəsibə Əzizova.
Elm-təhsil sahibi olmağa həvəsi, peşəkar kadr kimi formalaşmaq
marağını qarşısına məqsəd qoyub. Hətta o düşünür ki, bu gün
bütün Azərbaycan gəncləri bir hədəfə köklənməlidir – mənsub
olduqları xalqın adını daim uca etmək, Vətənimizi hər yerdə
layiqincə tanıtmaq. 

Qeyd edək ki, Nəsibə Əzizova Dövlət İmtahan Mərkəzi tərə-

findən keçirilən qəbul imtahanlarında, ümu-
milikdə, 642 bal toplayıb. Təhsilini Naxçıvan
Dövlət Universitetinin tədrisi ingilis dilində
olan Tibb ixtisasında davam etdirəcək. Hələ
orta məktəbdə təhsil aldığı illərdən bir çox
intellektual yarışlarda, olimpiadalarda iştirak
edib. Ümumtəhsil məktəbləri arasında keçirilən

yarışda kimya fənni üzrə birincilik də qazanıb. Uşaqlıqdan
tədqiqatlara böyük maraq göstərən müsahibimiz “Sabahın təd-
qiqatçıları” layihəsində də fəal iştirak edib. Xüsusən də boy-
madərən bitkisindən dərman və boyaq maddəsi hazırlaması
layihəsi Rusiya Federasiyasında maraq doğurub və bu nəticəsinə
görə qızıl medala layiq görülüb. Əldə etdiyi bütün müvəffə-
qiyyətlərə görə o da müəllimlərinə, valideynlərinə, təhsilə
göstərdiyi diqqətə görə dövlətimizə təşəkkür edir. 
     Növbəti müsahibim həyatdakı bütün nailiyyətlərin sevgi ilə
qazanılacağına inanır. O düşünür ki, insana verilən ən ali dəyər
saf, təmiz sevgidir; təhsilə sevgi, Vətənə sevgi, işinə sevgi...
Bəli, hər şey sevgi ilə başlayır söyləyən gələcəyin həkimi
Xavər Hüseynəliyevanın söhbətini oxucula-
rımıza təqdim edirik: – Bu yolu qət edəcək
bütün şagirdlərə üzümü tutub deyirəm ki, ilk
növbədə, dərs oxumağı, daim öyrənməyi,
həm də bildiyini paylaşmağı sevin. Sevməyərək
və özünüzü məcbur edərək test işləməyə ça-
lışdıqda effekt əldə edə bilməyəcəksiniz.  
    Xavər Hüseynəliyevadan məktəb illərində əldə etdiyi
yüksək nəticələrdən də danışmasını xahiş etdik: – Hələ aşağı
siniflərdə təhsil aldığım illərdən dərslərimə ciddi hazırlaşırdım.
Xüsusən də 9-cu sinifdə qarşıma yüksək nəticələr qazanmağı
məqsəd qoymuşdum. Dəfələrlə intellektual oyunlarda, olim-
piadalarda birincilik qazanmışam. 9-cu sinifdə topladığım
yüksək nəticəyə görə fərqlənmə attestatına layiq görülmüşəm.
Belə ki, bu il Dövlət İmtahan Mərkəzi tərəfindən keçirilən
qəbul imtahanının birinci mərhələsində 280 bal, ikinci mər-
hələsində isə 360 bal nəticə əldə edib, ümumilikdə, 640 bal
toplamışam. Azərbaycan Tibb Universitetinin Müalicə işi ix-
tisasında təhsil alacağam. Bu yolda zəhmət çəkən bütün şa-
girdlərə uğurlar arzu edirəm. 
    Məlumat üçün onu da diqqətə çatdıraq ki, bu il Naxçıvan
şəhər ümumtəhsil məktəblərinin 17 nəfər məzunu 600-700,
46 nəfər məzunu isə 500-600 baldan yuxarı nəticə göstərib. 
    Biz də təhsil yolunda böyük hədəflər seçmiş gənclərimizə
uğurlar arzu edirik. 

- Məcid RƏŞADƏTOĞLU

Zehni dayanıqlılıq, daxili motivasiya, yüksək hədəf və uğur qazananlar...

Gəncliyimiz, gələcəyimiz

    Onbirillik təlim-tədris həyatının, məktəb illərinin ən yaddaqalan nəticələrindən biri də tələbə adını qazanmaq hüququnun
əldə edilməsidir. Zehni dayanıqlılıq, daxili motivasiya, məsuliyyət və ideal hədəfə köklənən hər bir şagirdin yüksək bal
toplayaraq ailəsinə, müəllimlərinə sevinc bəxş etməsi ümumtəhsil məktəblərimizin də əldə etdiyi böyük nailiyyətlər
sırasındadır. Sevindirici haldır ki, muxtar diyarımızın bir sıra ümumtəhsil məktəbləri bu il də yüksək nəticə qazanıblar. Ən
əsası isə on bir ilin sonunda arzuladığı ixtisasa qəbul olmaq hüququ əldə edən məzunlarımız bu müvəffəqiyyətin əsas
müəllifləridir. Elə bu mövzumuzda da şəhərimizin yüksək bal toplayıb ali məktəblərə qəbul olan gənclərimizdən danışacağıq. 

    Qanunvericiliyə görə 18 yaşına
(yetkinlik yaşına) çatmayan və tam
fəaliyyət qabiliyyəti əldə etməyən
şəxslər uşaq hesab olunurlar. Hər
bir uşaq ailədə yaşamaq və tərbiyə
almaq, öz valideynlərini tanımaq və
onların qayğısından istifadə etmək
uşağın maraqlarına zidd olan hallar
istisna olmaqla onlarla birgə yaşamaq
hüququna malikdir.
    Uşaq hüquqlarının müdafiəsi sa-
həsində ən vacib sənədlərdən biri
olan BMT-nin 20 noyabr 1989-cu
il tarixli “Uşaq hüquqları haqqında”
Konvensiyasında uşağın şəxsiyyə-
tinin tam və ahəngdar inkişafı üçün
onun ailə mühitində, qayğı, sevgi
və anlaşma şəraitində böyüməsinin
vacibliyi vurğulanır. Konvensiyanın
tələbinə görə, uşaqlar barəsində hə-
yata keçirilən bütün tədbirlərdə əsas
diqqət uşaq mənafelərinin daha yaxşı
təmin edilməsinə yönəldilməlidir.
    Qeyd etmək lazımdır ki, Konsti-
tusiyada nəzərdə tutulan əsas insan
və vətəndaş hüquq və azadlıqlarına
uyğun olaraq ailə münasibətlərinin
yaranmasının və möhkəmlənməsinin,
onlara xitam verilməsinin prinsipləri,
ailə münasibətlərinin iştirakçılarının
hüquq və vəzifələri, dövlət orqanla-
rının bu sahədə vəzifələri, habelə
vətəndaşlıq vəziyyəti aktlarının dövlət
qeydiyyatı qaydalarını tənzimləyən
normalar Azərbaycan Respublikasının
Ailə Məcəlləsi ilə müəyyən edilir.
    Ailə Məcəlləsinə əsasən uşaq öz
valideynlərindən və ailənin digər
üzvlərindən qanunvericilikdə müəy-
yən olunmuş qaydada və miqdarda
vəsait almaq hüququna malikdir. Bu

vəsaitlərdən biri də alimentdir. Ali-
ment latın sözü olub “alimentum” –
“yemək”, “qidalanma”, “saxlanılma”
mənasını verir. Aliment dedikdə ailə
münasibətləri daxilində bir ailə üz-
vünün digər ailə üzvünə qanunveri-
cilikdə nəzərdə tutulmuş miqdarda
ödədiyi vəsait nəzərdə tutulur.
    Valideynlər qanunvericiliyə uyğun
olaraq yetkinlik yaşına çatmayan
uşaqlarını saxlamaq barədə saziş
(aliment ödənilməsi barədə saziş)
bağlamaq hüququna malikdirlər. Ali-
ment ödənilməsi barədə valideynlər
arasında saziş olmadıqda, valideynlər
(onlardan biri) uşaqları saxlamadıqda
və məhkəməyə bu barədə iddia ve-
rilmədikdə yerli icra hakimiyyətlə-
rinin qəyyumluq və himayə orqanları
yetkinlik yaşına çatmayan uşaqlar
üçün aliment tutulması barədə vali-
deynlərə (onlardan birinə) qarşı iddia
qaldırmaq hüququna malikdir.
    Valideynlər arasında yetkinlik
yaşına çatmayan uşaqlara aliment
ödənilməsi barədə saziş yoxdursa,
eləcə də aliment verməyə borclu
olan valideynin qazancı (gəliri) qey-
ri-müntəzəm, dəyişən olarsa, ya qa-
zancın (gəlirin) hamısını və ya bir
hissəsini həmin valideyn natura və
ya xarici valyuta ilə alırsa, yaxud
onun qazancı və ya sair gəliri yox-
dursa, habelə alimentin valideynin
qazancından (gəlirindən) müəyyən
hissə kimi tutulması mümkün ol-
madığı, çətinlik törətdiyi və tərəf-
lərdən birinin və ya marağının əhə-

miyyətli dərəcədə pozulduğu başqa
hallarda, uşaqların saxlanması üçün
vəsait tutulmasını tələb edən şəxsin
xahişi ilə alimentin miqdarı məh-
kəmə tərəfindən hər ay ödənilməli
olan sabit pul məbləğində və ya
eyni zamanda həm sabit pul məblə-
ğində, həm də qanunvericiliyə uyğun

olaraq qazancın (gəlirin) müəyyən
hissəsi kimi müəyyən edilə bilər.
     Qeyd etmək lazımdır ki, uşaqların
yetkinlik yaşına çatması ilə valideyn-
lərin onlara münasibətdə aliment öh-
dəliklərinə xitam verilir. Buna bax-
mayaraq, Azərbaycan Respublikası
Ailə Məcəlləsinin 80-ci maddəsində
də qeyd olunduğu kimi, valideynlər
əmək qabiliyyəti olmayan və maddi
yardıma ehtiyacı olan yetkinlik yaşına
çatmış övladlarını saxlamağa borclu-
durlar. Aliment ödənilməsi barədə
saziş olmadıqda, əmək qabiliyyəti ol-
mayan yetkinlik yaşına çatmış öv-
ladların saxlanması üçün alimentin
miqdarı, tərəflərin ailə və maddi və-
ziyyəti, diqqətəlayiq olan digər ma-
raqları nəzərə alınmaqla məhkəmə
tərəfindən hər ay ödənilməli olan sabit
pul məbləğində müəyyən edilir.
     Bu Məcəllənin 81-ci maddəsində
vurğulanır ki, alimentin tutulması ba-
rədə saziş olmadıqda və ya sazişdə
müstəsna hallarla (ağır xəstə, əlilliyi
müəyyən edilmiş uşaqlara, habelə
əmək qabiliyyəti olmayan və maddi
yardıma ehtiyacı olan yetkinlik yaşına
çatmış övladlara göstərilən kənar xid-
mətin haqqının ödənilməsi ilə əlaqədar
və digər hallarda) əlaqədar yaranmış
xərclərin ödənilməsi qaydası müəyyən
edilməmişsə, valideynlərdən hər biri
məhkəmə tərəfindən əlavə xərclərin
ödənilməsinə cəlb oluna bilər. 
    Qeyd edilməlidir ki, “Əlilliyi
olan şəxslərin hüquqları haqqında”
Azərbaycan Respublikası Qanununa

əsasən “əlilliyi olan şəxs” dedikdə,
müxtəlif maneələrlə qarşılaşdığı za-
man digər şəxslərlə bərabər səviy-
yədə cəmiyyət həyatında tam və sə-
mərəli iştirakına mane olan sabit fi-
ziki, psixi, əqli və ya hissiyyat po-
zuntuları olan şəxs başa düşülür. 
     Həmçinin “Azərbaycan Respub-

likası Ailə Məcəlləsinin 80 və 81-ci
maddələrinin bəzi müddəalarının şərh
edilməsinə dair” Konstitusiya Məh-
kəməsinin plenumunun 2015-ci il 27
yanvar tarixli Qərarında qeyd olunur
ki, bu maddələrdə “əmək qabiliyyəti
olmayan” müddəası yetkinlik yaşına
çatmış övladın bu və ya digər xəstəlik
və ya ondan yaranan qüsurlar nəti-
cəsində əlilliyə məruz qalaraq peşəkar
və ya ümumi əmək fəaliyyəti ilə
məşğul olmaq qabiliyyətini, yaxud
imkanını tamamilə və ya qismən itir-
məsi kimi başa düşülməlidir.
     Vurğulamaq lazımdır ki, “Təhsil
haqqında” Azərbaycan Respublikası
Qanununa görə, Azərbaycan Res-
publikasında ümumi orta təhsil ic-
baridir. Təhsilin digər pillələri və sə-
viyyələri icbari xarakter daşımır. Ailə
Məcəlləsinin 58-ci maddəsində vur-
ğulanır ki, valideynlər uşaqların əsas
ümumi təhsil almasını təmin etməyə
borcludurlar və onlar uşaqların ümumi
orta təhsil almasına qədər onların
maraqlarını nəzərə almaqla təhsil
müəssisəsini və təhsil formasını seç-
mək hüququna malikdirlər. 
    Konstitusiya Məhkəməsinin ple-
num Qərarında göstərilir ki, Mə-
cəllənin 81.1-ci maddəsində qeyd
olunan “və digər hallarda” müddəası
maddi yardıma ehtiyacı olan yet-
kinlik yaşına çatmış övladlar üçün
birbaşa göstərilən tibbi xidmət ilə
bağlı olduğu halda, “göstərilən kənar
xidmət” müddəası isə birbaşa tibbi
xidməti deyil, həmin şəxslərə gös-

tərilmiş və ya gələcəkdə göstərilməsi
nəzərdə tutulan əlavə xidmətlərə
görə (maddi yardıma ehtiyacı olan
yetkinlik yaşına çatmış övladın müa-
licə müəssisəsinə aparılıb-gətirilməsi
üçün nəqliyyat xərcləri, kənar şəxs-
lərin köməyinə ehtiyacı olan şəxslərə
qulluq göstərilməsi ilə əlaqədar xid-
mətçiyə ödənilən xərclər və sair)
çəkilən xərclərdir. 
    Həmçinin qərarda vurğulanır ki,
ümumi orta təhsildən fərqli olaraq
əlavə və ya peşə təhsili, eləcə də ali
təhsilin seçim xüsusiyyətinə malik
olması, müsabiqə əsasında təşkil
edilməsi və daha çox fərdin maddi
vəziyyəti ilə bağlı olması baxımın-
dan, uşağın ümumi orta təhsili başa
vurduqdan sonra əlavə və ya peşə
təhsili, ali təhsil almasına, böyük
xərc tələb edən müsabiqə və sair
tədbirlərdə iştirakına görə valideyn-
lərin əlavə xərclərdə iştirakı, onlardan
bu məsələ ilə bağlı vəsait tələb olun-
ması əsassızdır.
    Buradan da aydın olur ki, övla-
dının ümumi orta təhsili başa vur-
duqdan sonra əlavə və ya peşə təhsili,
ali təhsil haqqının ödənilməsi ilə
bağlı valideyndən aliment tələbi irəli
sürülə bilməz, bu valideynin müs-
təsna hüququdur.

Naxçıvan Muxtar Respublikasının 
İnsan Hüquqları üzrə Müvəkkilinin 

(Ombudsmanın) mətbuat xidməti

    Azərbaycan Respublikası öz vətəndaşlarının rifahının qayğısına qalır,
cəmiyyətin daha az müdafiə olunan təbəqələrinə, müstəqil olaraq özünə
layiqli həyat səviyyəsini təmin etmək iqtidarında olmayanlara – yetkinlik
yaşına çatmamış uşaqlara, əlillərə, təqaüdçülərə və digər əmək qabiliyyəti
olmayan şəxslərə xüsusi diqqət yetirir. Əsas Qanunun 17-ci maddəsində
vurğulanır ki, cəmiyyətin əsas özəyi kimi ailə dövlətin xüsusi himayəsindədir.
Uşaqların qayğısına qalmaq və onları tərbiyə etmək valideynlərin borcudur.
Bu borcun yerinə yetirilməsinə dövlət nəzarət edir.

Valideyndən övladının təhsil haqqının ödənilməsi ilə bağlı aliment tələbi:
qanunvericiliyin müddəaları və təhlil

İtmişdir
Şərur rayonunun Qışlaqabbas kənd sakini Hüseynov

Səfər Heydər oğlunun adına verilmiş JN-388B inventar
nömrəli “Torpağın mülkiyyətə verilməsinə dair şəhadət-
namə” itdiyindən etibarsız sayılır. 

***
Culfa rayonunun Ərəfsə kənd sakini Məmmədova

Gülxarə Əbil qızının adına olan JN-215 nömrəli “Torpa-
ğın mülkiyyətə verilməsinə dair şəhadətnamə” itdiyindən
etibarsız sayılır.

***
Şərur rayonunun Çərçiboğan kəndində yaşamış

Ələsgərli İnşallah M.Bayram oğlunun adına olan JN-
592A inventar nömrəli, 10205038 kodlu “Torpağın mül-
kiyyətə verilməsinə dair şəhadətnamə” itdiyindən
etibarsız sayılır.

